
ᐊᖑᑎᓄᑦ ᓄᑲᑉᐱᐊᓄᓪᓗ 
ᐱᓕᕆᐊᖑᕙᓪᓕᐊᔪᒪᔪᓄᑦᖃᐅᔨᒪᔾᔪᑎᑦ  ᐃᓄᓕᕆᔨᒃᑯᑦ 
(ᑭᖑᓪᓕᕐᒥ ᓄᑖᙳᕆᐊᖅᑕᐅᔪᕕᓂᖅ ᔪᓚᐃ 06, 2017)  ᒪᒃᐱᖅᑐᒐᖅ 1 ᒪᒃᐱᒐᕐᓂ 5 
 

ᐱᓇᔫᑎᓄᑦ ᖃᐅᔨᒪᔾᔪᑎᑦ  

ᐊᖑᑎᓄᑦ ᓄᑲᑉᐱᐊᓄᓪᓗ ᐱᓕᕆᐊᖑᕙᓪᓕᐊᔪᒪᔪᑦ  
ᐊᐃᑦᑑᑎᓄᑦ ᐱᓕᕆᐊᖅ  

ᐃᓄᓕᕆᔨᒃᑯᑦ 
 

ᐱᓕᕆᐊᒧᑦ ᑐᕌᒐᕆᔭᑦ 

ᐊᖑᑎᓄᑦ ᓄᑲᑉᐱᐊᓄᓪᓗ ᐱᓕᕆᐊᖑᕙᓪᓕᐊᔪᒪᔪᑦ ᐱᔾᔪᑎᖃᖅᐳᑦ ᐃᑲᔫᑎᒃᓴᓄᑦ ᓄᓇᓕᐅᑉ 
ᐃᓗᐊᓃᑦᑐᓄᑦ ᐱᓕᕆᐊᖑᕙᓪᓕᐊᔪᒪᔪᑦ ᐱᕙᓪᓕᐊᔾᔪᑎᒃᓴᑦ ᐱᕐᔪᐊᖑᙱᑦᑐᑦ 
ᐱᓕᕆᐊᖑᓚᐅᑲᒃᑐᓄᑦ, ᐱᓕᕆᐊᓄᑦ, ᐅᕝᕙᓘᓐᓃᑦ ᑐᓴᐅᒪᔪᓕᕆᔾᔪᑎᓄᑦ ᐃᑲᔫᑎᒃᓴᑦ ᐊᖑᑎᓄᑦ 
ᓄᑲᑉᐱᐊᓄᓪᓗ ᐱᔭᕆᐊᑭᑦᑐᓄᑦ ᖃᓄᑐᐃᓐᓇᖅ ᖁᐊᖅᓵᖅᓯᒪᓂᑯᓄᑦ, ᐃᑲᔪᕐᓗᒋᓪᓗ 
ᖃᓄᐃᙱᑦᑎᐊᕈᓯᖏᑦ ᐊᒻᒪ ᒪᒥᓴᕈᑎᖏᑦ.   ᐱᓕᕆᐊᖑᓚᐅᑲᖕᓂᐊᖅᑐᑦ ᐃᒪᐃᑦᑕᕆᐊᖃᖅᐳᑦ:  

 ᓄᓇᓕᖕᓂ ᐱᔪᓐᓇᕐᓂᕆᔭᐅᔪᓂᒃ ᐱᕚᓪᓕᕈᑕᐅᕙᒡᓗᓂ ᐱᑕᓕᖕᓄᑦ ᐊᖑᑎᓄᑦ 
ᓄᑲᑉᐱᐊᓄᓪᓗ ᐱᓕᕆᕝᕕᐅᔪᓄᑦ ᑲᒪᒋᔭᒃᓴᖃᖅᑐᓄᑦ ᐱᕚᓪᓕᖅᑎᑦᑎᓇᓱᖕᓂᕐᒥᒃ 
ᐱᐅᓯᕆᔭᐅᔪᒥᒃ ᐊᒻᒪ/ᐅᕝᕙᓘᓐᓃᑦ ᓄᓇᓕᖕᓂ ᖃᐅᔨᒪᓂᕆᔭᐅᔪᒥᒃ ᐊᒻᒪ 
ᐊᔪᙱᑕᖏᓐᓂᒃ, ᖁᐊᖅᓵᕈᑕᐅᖃᑦᑕᖅᑐᓂᒡᓗ ᐅᖃᐅᓯᖃᕈᓐᓇᕐᓗᑎᒃ, ᐅᕝᕙᓘᓐᓃᑦ;  

 ᐱᕚᓪᓕᖅᑎᓪᓗᒋᑦ ᓄᓇᓕᖕᓂ ᐱᔪᓐᓇᕐᓂᕆᔭᐅᔪᑦ ᐱᑕᖃᓕᖅᑎᓪᓗᒋᑦ ᓄᑖᑦ 
ᐱᓕᕆᕝᕕᒃᓴᑦ ᐊᖑᑎᓄᑦ ᓄᑲᑉᐱᐊᓄᓪᓗ ᐱᓕᕆᐊᒃᓴᖃᕐᓗᑎᒃ ᐱᕚᓪᓕᖅᑎᑦᑎᓂᕐᒥᒃ 
ᐱᐅᓯᕆᔭᐅᔪᒥᒃ ᐊᒻᒪ/ᐅᕝᕙᓘᓐᓃᑦ ᓄᓇᓕᖕᓂ ᖃᐅᔨᒪᓂᕆᔭᐅᔪᒥᒃ ᐊᒻᒪ 
ᐊᔪᙱᓐᓂᕆᔭᐅᔪᒥᒃ, ᐅᖃᐅᓯᖃᖅᐸᒡᓗᑎᒡᓗ ᖁᐊᖅᓵᕈᑕᐅᖃᑦᑕᖅᑐᓂᒃ.    

ᐱᓇᔪᒃᑐᓄᑦ ᒪᓕᒃᑕᐅᒋᐊᓕᑦ 

1. ᐱᓇᔪᒃᑐᑦ ᐱᓕᕆᖃᑕᐅᔪᒪᓇᔭᖅᑐᑦ ᑎᓕᐅᖅᑕᐅᒐᓗᐊᖅᐳᑦ ᖃᐅᔨᒋᐊᖃᑦᑕᖁᔭᐅᓪᓗᑎᒃ 
ᐃᓚᒌᓂ ᐋᓐᓂᖅᓯᕆᓂᐅᖃᑦᑕᖅᑐᒧᑦ ᐱᓕᕆᔨᓄᑦ ᐅᖃᐅᓯᖃᖃᑎᒋᓗᒋᑦ ᐅᕝᕙᓘᓐᓃᑦ 
ᖃᐅᔨᒋᐊᕈᒪᕝᕕᒋᓗᒋᑦ ᐊᖑᑎᓄᑦ ᓄᑲᑉᐱᐊᓄᓪᓗ ᐱᓕᕆᐊᖑᕙᓪᓕᐊᔪᒪᔪᓄᑦ ᐊᐃᑦᑑᑎᓂᒃ:   

ᓕᓕ ᔮᖕ 
ᐃᓚᒌᓂᒃ ᐋᓐᓂᖅᓯᕆᓂᐅᖃᑦᑕᖅᑐᒧᑦ ᐱᓕᕆᐊᒃᓴᓄᑦ ᐃᑲᔪᖅᑎ 
ᐊᖑᑎᓄᑦ ᓄᑲᑉᐱᐊᓄᓪᓗ ᐱᓕᕆᐊᖑᕙᓪᓕᐊᔪᒪᔪᑦ ᐊᐃᑦᑑᑎᑦ 
ᓄᑕᖅᑲᓄᑦ ᐃᓚᒌᓄᓪᓗ ᐃᓄᓕᕆᔨᒃᑯᑦ, ᐃᓄᓕᕆᔨᒃᑯᑦ 
 
ᐊᕐᓇᑲᓪᓚᒃ ᐃᒡᓗᕐᔪᐊᖅ 224  
ᑎᑎᖅᑲᒃᑯᕕᖓ � 1000 ᑐᕌᕐᕕᖓ 1240 ᐃᖃᓗᐃᑦ, ᓄᓇᕗᑦ X0A 0H0 
ᐃᕐᖐᓐᓈᖅᑕᐅᑦ: FS­FVP­IQ@GOV.NU.CA  
867­975­5229             867­975­5298 



ᐊᖑᑎᓄᑦ ᓄᑲᑉᐱᐊᓄᓪᓗ 
ᐱᓕᕆᐊᖑᕙᓪᓕᐊᔪᒪᔪᓄᑦᖃᐅᔨᒪᔾᔪᑎᑦ  ᐃᓄᓕᕆᔨᒃᑯᑦ 
(ᑭᖑᓪᓕᕐᒥ ᓄᑖᙳᕆᐊᖅᑕᐅᔪᕕᓂᖅ ᔪᓚᐃ 06, 2017)  ᒪᒃᐱᖅᑐᒐᖅ 2 ᒪᒃᐱᒐᕐᓂ 5 
 

2. ᐱᓇᔫᑎᑦ ᐱᔭᐅᔭᕆᐊᓕᑦ ᐸᐃᑉᐹᒃᑯᑦ ᑎᑎᕋᖅᓯᒪᓗᑎᒃ, ᐃᕐᖐᓐᓈᖅᑕᐅᒃᑯᑦ ᐅᕝᕙᓘᓐᓃᑦ 
ᓱᒃᑲᔪᒃᑯᑦ ᐋᒡᒌᓯ 18, 2017­ᒥ ᑐᖔᓂᓪᓘᓐᓃᑦ 5:00­ᒧᐊᓚᐅᖅᑎᓐᓇᒍ ᑲᓇᖕᓇᒥ. 
ᐱᓕᕆᐊᖑᓚᐅᑲᖕᓂᐊᖅᑐᑦ ᐱᓕᕆᐊᖑᔭᕆᐊᖃᖅᐳᑦ ᓯᑎᐱᕆ 25, 2017 ᐊᒻᒪ ᒫᔾᔨ 31, 
2018 ᐊᑯᓐᓂᖓᓂ.    

3. ᐱᓇᔪᒃᑐᑦ ᓇᓗᓇᐃᖅᓯᕝᕕᐅᖃᑦᑕᕈᒪᒋᐊᖃᖅᐳᑦ ᑐᒃᓯᕋᐅᑖ ᐱᔭᐅᓯᒪᓕᖅᐸᑦ ᐃᓚᒌᓄᑦ 
ᐋᓐᓂᖅᓯᕆᓂᐅᖃᑦᑕᖅᑐᒧᑦ ᐱᓕᕆᔨᓄᑦ.  

4. ᐱᓇᔫᑎᑦ ᐊᑐᐃᓐᓇᐅᕗᑦ ᐃᓄᒃᑐᑦ, ᐃᓄᐃᓐᓇᖅᑐᓐ, ᐊᒻᒪ ᐅᐃᕖᑐᑦ. 
 
 

ᐊᔪᙱᑦᑐᑦ ᐱᓇᔪᖃᑕᐅᔪᓐᓇᖅᑐᑦ 

ᐊᔪᙱᑦᑐᑦ ᐱᓇᔪᖃᑕᐅᔪᓐᓇᖅᑐᑦ ᐃᓚᓕᐅᔾᔨᒋᐊᖃᖅᐳᑦ ᐃᓄᖕᓂ, ᓄᓇᓕᖕᓂ 
ᑮᓇᐅᔭᒃᓴᕋᓱᐊᖅᑎᐅᙱᑦᑐᑦ ᑎᒥᐅᔪᓂᒃ, ᐊᒻᒪ ᕼᐋᒻᒪᓚᒃᑯᓐᓂ ᑐᕌᖅᑎᑦᑎᑲᐅᑎᒋᔪᓂᒃ ᒫᓐᓇ 
ᐊᒃᓱᕉᑕᐅᖃᑦᑕᖅᑐᓂᒃ ᐊᑐᐃᓐᓇᕈᖅᑕᐅᓇᓱᒃᖢᑎᒃ ᐱᓕᕆᐊᖑᐃᓐᓇᖃᑦᑕᖅᑐᑦ ᐱᔨᑦᑎᕋᐅᑎᑦ 
ᐊᖑᑎᓄᑦ ᓄᑲᑉᐱᐊᓄᓪᓗ ᑐᕌᒐᖃᖅᑎᑕᐅᔪᑦ ᑭᙳᒪᔭᐅᔪᓂᒃ ᐊᖑᑎᓄᑦ ᓄᑲᑉᐱᐊᓄᓪᓗ.    

ᐊᔪᙱᑦᑐᑦ ᐱᓕᕆᐊᖑᓚᐅᑲᒃᑐᑦ 

ᐊᔪᙱᑦᑐᑦ ᐱᓕᕆᐊᖑᓚᐅᑲᒃᑐᑦ ᒪᑯᐊᖑᔪᓐᓇᖅᐳᑦ, ᑭᓯᐊᓂ ᑭᒡᓕᖃᙱᑦᑐᑦ ᐅᑯᓄᖓ:  

1) ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᑦ ᐅᔾᔨᕈᓱᓕᕈᑕᐅᔪᓐᓇᖅᑐᑦ ᐊᒻᒪ ᑐᑭᓯᐊᓕᕈᑕᐅᔪᓐᓇᖅᑐᑦ 
ᐱᔾᔪᑕᐅᓲᓂᒃ ᐊᖑᑎᓄᑦ ᓄᑲᑉᐱᐊᓄᓪᓗ.  

ᓲᕐᓗ ᐊᖓᔪᖅᑳᖑᓂᕐᒧᑦ ᐱᓕᕆᔾᔪᓯᑦ, ᐊᒃᓱᕉᑎᓕᖕᓂᒃ ᐊᐅᓚᑦᑎᓂᖅ, ᐃᒃᐱᒋᔭᓂᒃ 
ᐱᓕᕆᐊᖃᕐᓂᖅ, ᐋᓐᓂᖅᓯᖅᑕᐅᖃᑦᑕᕐᓂᑯᑦ ᒪᒥᓴᖅᐸᓪᓕᐊᑎᓪᓗᒋᑦ, ᐊᓯᖏᓪᓗ.    

2) ᐱᓕᕆᐊᖑᕙᓪᓕᐊᔪᒪᔪᑦ ᐱᓕᕆᐊᖑᔪᓐᓇᖅᑐᑦ ᐊᖑᑎᓄᑦ ᓄᑲᑉᐱᐊᓄᓪᓗ 
ᐱᕕᒃᓴᐅᔪᓐᓇᖅᑐᑦ ᐃᓕᓐᓂᐊᖅᑎᑦᑎᓂᕐᒧᑦ, ᐃᖅᑲᓇᐃᔮᖃᖅᐸᓪᓕᐊᓂᕐᒧᑦ, 
ᐃᖅᑲᓇᐃᔮᖅᑖᖅᐸᓪᓕᐊᓂᕐᒧᑦ, ᐅᕝᕙᓘᓐᓃᑦ ᐱᕚᓪᓕᖅᑎᑦᑎᓂᕐᒧᑦ ᐊᔪᖅᑕᐅᙱᑦᑐᓂᒃ 
ᐱᐅᓯᕆᔭᐅᔪᒧᑦ.   

ᓲᕐᓗ, ᐃᓕᓐᓂᐊᖅᑎᑦᑎᓂᕐᒧᑦ ᐱᒋᐊᖅᑎᑦᑎᕙᓪᓕᐊᓂᐊᕐᓗᑎᒃ ᐊᖑᑎᓂᒃ ᐱᓕᕆᕝᕕᖕᓂ, 
ᑐᒃᓯᕋᐅᓯᐅᕐᓂᕐᒥᒃ, ᐱᔪᒥᓴᐅᓯᐅᕐᓂᕐᒥᒃ, ᐃᖅᑲᓇᐃᔮᖃᖅᐸᓪᓕᐊᓂᕐᒧᑦ, 
ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᓂᒃ, ᐱᓕᕆᔫᒥᑐᐃᓐᓇᕆᐊᓕᖕᓂᒃ ᐱᓕᕆᐊᓂᒃ, 
ᐊᓯᖏᓐᓂᒡᓗ.    

3) ᐱᓕᕆᐊᖑᕙᓪᓕᐊᔪᒪᔪᑦ ᐃᑲᔫᑕᐅᔪᓐᓇᖅᑐᑦ ᐊᖑᑎᓄᑦ ᓄᑲᑉᐱᐊᓄᓪᓗ ᐱᔨᑦᑎᕋᐅᑎᓄᑦ 
ᐃᑲᔪᖅᓱᐃᔾᔪᑕᐅᔪᓐᓇᖅᑐᑦ, ᐃᓄᐃᑦ ᐃᓕᖅᑯᓯᖏᓐᓄᑦ ᐊᑦᑕᑕᕈᑕᐅᒃᑲᓐᓂᕈᓐᓇᖅᑐᑦ, 
ᐅᕝᕙᓘᓐᓃᑦ ᓴᖅᑭᑦᑎᔾᔪᑕᐅᔪᓐᓇᖅᑐᑦ ᑲᑎᕝᕕᐅᑦᑎᐊᕈᓐᓇᖅᑐᓂᒃ ᐊᖑᑎᓄᑦ.  

ᓲᕐᓗ, ᓴᖅᑭᑎᕆᓗᑎᒃ ᐃᓄᖕᓅᖓᔪᓂᒃ ᐃᑭᐊᖅᑭᕕᓕᕆᔾᔪᑎᓂᒃ ᓄᓇᓕᖕᓂ 
ᐱᔨᑦᑎᕋᕐᕕᐅᓲᓂᒃ, ᐃᓕᖅᑯᓯᒃᑯᑦ ᒪᒥᓴᖅᑐᓕᕆᓂᕐᒥᒃ, ᐱᐅᓯᖅ ᐱᔾᔪᑎᒋᓗᒍ ᓈᓚᐅᑎᒃᑯᑦ 



ᐊᖑᑎᓄᑦ ᓄᑲᑉᐱᐊᓄᓪᓗ 
ᐱᓕᕆᐊᖑᕙᓪᓕᐊᔪᒪᔪᓄᑦᖃᐅᔨᒪᔾᔪᑎᑦ  ᐃᓄᓕᕆᔨᒃᑯᑦ 
(ᑭᖑᓪᓕᕐᒥ ᓄᑖᙳᕆᐊᖅᑕᐅᔪᕕᓂᖅ ᔪᓚᐃ 06, 2017)  ᒪᒃᐱᖅᑐᒐᖅ 3 ᒪᒃᐱᒐᕐᓂ 5 
 

ᐃᓱᒪᒋᕕᓯᐅᖅᑎᑦᑎᓂᖅ, ᐅᕝᕙᓘᓐᓃᑦ ᐱᕙᓪᓕᐊᑎᑦᑎᓂᖅ ᓄᓇᓕᖕᓂ 
ᐅᐸᒡᕕᐅᖃᑦᑕᕐᓂᐊᖅᑐᒥᒃ ᐊᖑᑎᓄᑦ, ᐊᓯᖏᓐᓂᒡᓗ.   

4) ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᑦ ᐊᒻᒪ ᓄᓇᒥ ᐱᓕᕆᑎᑦᑎᓂᖅ 
ᐊᔪᕈᓐᓃᖅᐹᓪᓕᕈᑕᐅᓐᓇᖅᑐᓂᒃ ᐱᐅᓯᑐᖃᕆᔭᐅᔪᕐᓗ ᖃᐅᔨᔭᐅᕚᓪᓕᖅᑎᑦᑐᓐᓇᕐᓗᒍ.   

ᓲᕐᓗ, ᐱᐅᓯᑐᖃᖅᑎᒍᑦ ᓴᓇᕐᕈᑎᓕᐅᕐᓂᖅ ᐊᓐᓇᐅᒪᔾᔪᑎᒃᓴᓂᒡᓗ ᓴᓇᓂᖅ, ᐊᖑᓇᓲᑎᓂᒃ 
ᐊᒻᒪ ᐊᓐᓇᐅᒪᔾᔪᑎᒃᓴᓂᒃ, ᐊᓯᖏᓐᓂᒡᓗ.   

ᐃᓄᓕᕆᔨᒃᑯᑦ ᑮᓇᐅᔭᓂᒃ ᐊᑐᐃᓐᓇᐅᑎᑦᑎᕗᑦ ᐱᕐᔪᐊᖑᙱᑦᑐᓄᑦ ᓄᓇᓕᖕᓂ 
ᐱᕆᓕᕆᐊᖑᔪᒃᓴᓄᑦ. ᐱᓕᕆᐊᒃᓴᑦ $20,000 ᐅᖓᑖᓅᕆᐊᖃᙱᑦᑐᑦ.   

ᐱᓇᔪᒃᓯᒪᔪᑦ ᖃᐅᔨᒋᐊᕐᕕᐅᖃᑦᑕᑐᐃᓐᓇᕆᐊᓕᑦ ᑐᑭᓯᒋᐊᕐᕕᐅᒃᑲᓐᓂᕐᓗᑎᒃ 
ᑐᑭᓯᓇᖅᓯᑎᖁᔭᐅᓗᑎᒡᓘᓐᓃᑦ ᑐᒃᓯᕋᐅᑎᖏᓐᓂᒃ.  

ᐊᑭᓕᖅᓱᒐᒃᓴᑦ  

 ᐱᓕᕆᔾᔪᑎᒃᓴᑦ ᐱᓕᕆᐊᓄᑦ ᑐᙵᕕᓕᖕᓄᑦ ᐱᓕᕆᐊᖑᕙᓪᓕᐊᔪᒪᔪᓄᑦ (ᓲᕐᓗ 
ᒥᖅᓱᕆᐅᖅᓴᔪᑦ, ᐊᖑᓇᓱᒋᐊᖅᓯᒪᔪᑦ, ᓴᓇᕐᕈᑎᓕᐅᖅᑐᑦ ᐊᓯᖏᓪᓗ) 

 ᐱᖁᑎᑦ ᓄᓇᒥ ᐱᓕᕆᔾᔪᑎᒃᓴᑦ (ᓲᕐᓗ, ᓯᑭᑑᓂᒃ/ᑎᓴᒪᓕᖕᓂᒃ ᐊᑐᖅᑐᐊᕈᑎᑦ, ᓱᐴᔫᑦ, 
ᐊᓯᖏᓐᓂᒡᓗ)  

 ᑕᒧᓗᒐᐃᑦ/ᓂᕿᓪᓚᑦᑖᑦ 
 ᐃᓚᐅᔾᔪᓯᐊᑦ/ᐃᓐᓇᕐᓄᑦ ᐊᑭᓕᐅᑎᑦ 
 ᓴᓇᕐᕈᑎᑦ  
 ᐅᓄᖅᑐᓕᐅᕈᑎᑦ, ᐸᐃᑉᐹᑦ, ᐅᖃᓕᒫᒐᑦ, ᐊᓯᖏᓪᓗ. 
 ᐃᓕᓐᓂᐊᖅᑎᑦᑎᓂᕐᒧᑦ ᐊᑭᓕᒃᑲᓐᓂᕆᐊᓕᑦ  
 ᐃᒡᓗᒥᒃ ᐊᑐᖅᑐᐊᕈᑎᑦ ᐊᒃᑐᐊᓂᓕᑦ ᐊᖑᑎᓂᒃ ᑲᑎᒪᕝᕕᐅᖃᑦᑕᕐᓂᐊᖅᑐᒥᒃ    

ᐅᓇ ᐅᔾᔨᕆᓗᒍ: ᐊᑭᖏᑦ ᑐᕌᖓᔭᕆᐊᖃᖅᑐᑦ ᑐᒃᓯᕋᐅᑕᐅᓯᒪᔪᑦ ᐱᓕᕆᐊᖑᔪᒃᓴᒧᑦ 
ᐊᑐᖅᑕᐅᒋᐊᖃᖅᖢᑎᒡᓗ ᐱᕕᒃᓴᕆᑎᑕᒧᑦ ᓇᓗᓇᐃᖅᑕᐅᓯᒪᔪᓄᑦ.  

 

ᐊᑭᓕᖅᓱᖅᑕᐅᔪᓐᓇᙱᑦᑐᑦ  

 ᐊᑭᑐᔫᑎᓄᑦ ᐱᓕᕆᐊᑦ 
 ᐆᒻᒪᖅᑯᑎᑦ ᐊᒻᒪ ᓴᓇᔭᐅᔭᕆᐊᓕᑦ ᐊᑭᓕᐅᑎᓄᑦ 
 ᓂᐅᕕᐊᖑᔪᒃᓴᓄᑦ ᑭᓱᑐᐃᓐᓇᕐᓄᑦ ᓂᕆᔭᒃᓴᖅᑖᕐᕕᖕᓄᑦ ᑕᑕᑎᕆᔾᔪᑎᒃᓴᓂᒃ ᐅᕝᕙᓘᓐᓃᑦ 

ᖃᔪᖅᑐᕐᕕᖕᓄᑦ 
 ᐱᓕᕆᐊᓄᑦ ᓄᓇᕐᔪᐊᕐᒥ ᐅᕝᕙᓘᓐᓃᑦ ᑲᓇᑕᒥ ᐱᓕᕆᐊᖑᔪᒃᓴᓄᑦ 

 

ᐱᓇᔫᑎᑦ ᖃᐅᔨᓴᖅᑕᐅᓂᖏᑦ 



ᐊᖑᑎᓄᑦ ᓄᑲᑉᐱᐊᓄᓪᓗ 
ᐱᓕᕆᐊᖑᕙᓪᓕᐊᔪᒪᔪᓄᑦᖃᐅᔨᒪᔾᔪᑎᑦ  ᐃᓄᓕᕆᔨᒃᑯᑦ 
(ᑭᖑᓪᓕᕐᒥ ᓄᑖᙳᕆᐊᖅᑕᐅᔪᕕᓂᖅ ᔪᓚᐃ 06, 2017)  ᒪᒃᐱᖅᑐᒐᖅ 4 ᒪᒃᐱᒐᕐᓂ 5 
 

1. ᐱᓇᔫᑎᑦ ᖃᐅᔨᓴᖅᑕᐅᖃᑦᑕᕐᓂᐊᖅᑐᑦ ᕿᒥᕐᕈᔩᑦ ᑲᑎᒪᔨᓄᑦ ᐃᓄᓕᕆᔨᒃᑯᓐᓂᖔᖅᑐᓂᒃ.  

2. ᕿᒥᕐᕈᔨᑦ ᑲᑎᒪᔨᑦ ᐃᓱᒪᓕᐅᕆᔪᓐᓇᖅᐳᑦ ᑮᓇᐅᔭᖃᖅᑎᑦᑎᖁᔨᓗᑎᒃ ᐱᓕᕆᐊᓂᒃ 
ᑐᒃᓯᕋᐅᑕᐅᔫᒐᓗᐊᑉ ᑐᖔᓃᑎᓪᓗᒍ. 

3. ᕿᒥᕐᕈᔨᑦ ᑲᑎᒪᔨᑦ ᒪᓕᖃᑦᑕᕐᓂᐊᖅᐳᑦ ᒪᓕᒐᒃᓴᓂᒃ ᓇᓗᓇᐃᖅᑕᐅᓯᒪᔪᓂᒃ ᐊᑖᓂ 
ᖃᐅᔨᓴᕐᓂᐊᓕᕌᖓᑕ ᑐᒃᓯᕋᐅᑎᓂᒃ ᐊᔪᙱᑎᑕᐅᔪᓄᑦ ᐊᒻᒪ ᑮᓇᐅᔭᑦ ᑐᒃᓯᕋᐅᑕᐅᔪᓂᒃ:  

A. ᓴᙱᓂᖓ ᐊᒻᒪ ᐱᓕᕆᐊᒃᓴᖅ ᖃᓄᐃᓕᖓᓂᖓ 

a) ᖃᓄᖅ ᐱᓕᕆᐊᒃᓴᖅ ᐃᑲᔫᑕᐅᔪᓐᓇᖅᐸ ᐃᑲᔪᖅᓱᐃᔾᔪᑕᐅᓂᐊᕐᓗᓂ 
ᖃᓄᐃᙱᑦᑎᐊᖅᑐᓄᑦ ᐊᖑᑎᓄᑦ ᓄᑲᑉᐱᐊᓄᓪᓗ ᓄᓇᔅᓯᓐᓂ? 

b) ᑭᓲᕙᓪᓕ ᐃᑲᔫᑕᐅᑐᐃᓐᓇᕆᐊᖃᖅᑐᑦ ᓄᓇᓕᖕᓄᑦ? 

c) ᑭᓱᑦ ᓂᕆᒋᔭᐅᕙᑦ ᐊᑯᓂᐅᑎᒋᓂᖓ ᐃᑲᔫᑎᒃᓴᑦ ᓄᓇᓕᖕᓄᑦ? 

d) ᖃᓄᕐᓕ ᐱᓕᕆᐊᒃᓴᖅ ᐱᓕᕆᐊᖑᓂᐊᖅᐸ?  

e) ᖃᓄᕐᓕ ᐊᓂᒍᖅᑕᐅᕙᓪᓕᐊᔪᖅ ᐱᓕᕆᐊᒥ ᖃᐅᔨᓴᖅᑕᐅᓂᐊᕐᒪᑦ?  

f) ᑭᒃᑯᑦ ᐱᓕᕆᖃᑕᐅᓂᐊᕐᒪᑕ ᐊᑐᓕᖅᑎᑦᑎᕙᓪᓕᐊᔪᓂᒃ ᐱᓕᕆᐊᒥᒃ?  
 

B. ᓄᓇᓕᖕᓂᒃ ᐃᑲᔪᖅᓯᔾᔪᑎᑦ 
a) ᖃᓄᕐᓕ ᐃᑲᔪᖅᑎᒋᓂᐊᕐᒪᑕ ᓄᓇᓕᖕᓂ ᐃᑲᔪᖅᓱᐃᔪᑦ ᐃᓚᐅᔪᓪᓗ ᐱᓕᕆᐊᒥᒃ? 

b) ᖃᓄᕐᓕ ᐸᕐᓇᐃᓂᐊᖅᐱᑦ ᐅᔾᔨᕆᔭᐅᓕᖅᑎᓐᓇᓱᒡᓗᒍ ᐱᓕᕆᐊᖑᔪᒃᓴᖅ 
ᓄᓇᓕᖕᓂ?  ᐊᓯᖏᓐᓂᒃ ᓄᓇᓕᖕᓂ?  

c) ᖃᓄᕐᓕ ᐱᓕᕆᐊᖑᓂᐊᖅᑐᖅ ᐱᕚᓪᓕᖅᑎᑦᑎᓂᐊᖅᐸ ᓄᓇᓕᖕᓂ 
ᐱᔪᓐᓇᕐᓂᕆᔭᐅᔪᒧᑦ? 

d) ᖃᓄᐃᓕᖓᓕᕐᓂᕆᔭᖏᑦ ᐊᒻᒪ  ᐃᓱᒪᒋᔭᐅᔪᒃᓴᑦ ᐊᓯᖏᓐᓄᑦ ᓄᓇᓕᖕᓄᑦ 
ᑐᓴᐅᒪᔭᐅᑎᑕᐅᓛᖅᐸᑦ? 

 
C. ᑮᓇᐅᔭᑦ ᐊᑐᖅᑐᒃᓴᑦ 

a) ᑮᓇᐅᔭᑦ ᐊᑐᖅᑐᒃᓴᑦ ᐃᓚᓕᐅᔾᔨᓯᒪᕙᑦ ᐱᔾᔪᑎᖃᑦᑎᐊᖅᑐᓄᑦ ᐊᒻᒪ ᐱᓪᓚᕆᒃᑐᓄᑦ 
ᐊᑭᓕᖅᓱᕆᐊᓕᖕᓄᑦ ᐱᓕᕆᐊᖑᔪᒃᓴᖅ ᐱᓕᕆᐊᖑᓂᓕᒫᖓᓂ? 

b) ᑮᓇᐅᔭᐅᙱᑦᑐᓂᒃ ᑭᓱᑐᐃᓐᓇᓂᒃ ᐃᑲᔫᑎᑕᖃᖅᐸ ᐱᓕᕆᐊᒧᑦ?   

 

 

ᐅᓂᒃᑳᓕᐅᕐᓂᐊᕐᓗᓂ ᐊᑐᖅᑕᐅᔭᕆᐊᖃᕐᓂᖓ 



ᐊᖑᑎᓄᑦ ᓄᑲᑉᐱᐊᓄᓪᓗ 
ᐱᓕᕆᐊᖑᕙᓪᓕᐊᔪᒪᔪᓄᑦᖃᐅᔨᒪᔾᔪᑎᑦ  ᐃᓄᓕᕆᔨᒃᑯᑦ 
(ᑭᖑᓪᓕᕐᒥ ᓄᑖᙳᕆᐊᖅᑕᐅᔪᕕᓂᖅ ᔪᓚᐃ 06, 2017)  ᒪᒃᐱᖅᑐᒐᖅ 5 ᒪᒃᐱᒐᕐᓂ 5 
 

 ᐱᑎᑕᐅᓂᐊᖅᑐᑦ ᓂᕆᐅᒋᔭᐅᓂᐊᖅᐳᑦ ᑭᖑᓪᓕᖅᐹᖑᓗᑎᒃ ᑮᓇᐅᔭᓕᕆᔾᔪᑎᓂᒃ 
ᐅᓂᒃᑳᕆᐊᖃᕐᓂᖏᓐᓂᒃ ᓇᐃᓈᖅᓯᒪᔪᓂᒡᓗ ᐱᓕᕆᐊᖑᓚᐅᖅᑐᓂᒃ 
ᑎᑎᕋᕆᐊᖃᕐᓂᐊᖅᐳᑦᐱᓕᕆᐊᖑᓚᐅᖅᑐᓂᒃ. 

 ᐅᓂᒃᑳᖅᑕᐅᔪᑦ ᐅᓂᒃᑲᐅᓯᐅᔪᓐᓇᖅᐳᑦ ᐃᓄᒃᑐᑦ, ᐃᓄᐃᓐᓇᖅᑐᓐ, ᖃᓪᓗᓈᑐᑦ, ᐊᒻᒪ 
ᐅᐃᕖᑐᑦ.   

 ᐱᑎᑕᐅᓂᐊᖅᑐᑦ ᖃᐅᔨᒋᐊᖁᔭᐅᑦᑎᐊᖅᐳᑦ ᐃᓚᒌᓂ ᐋᓐᓂᖅᓯᕆᓂᐅᖃᑦᑕᖅᑐᒧᑦ 
ᐱᓕᕆᔨᓄᑦ ᖃᓄᑐᐃᓐᓇᖅ ᐊᐱᖅᑯᑎᒃᓴᖃᕐᓂᖅᐸᑕ ᐃᓱᒫᓘᑎᖃᖅᐸᑕᓘᓐᓃᑦ 
ᐱᐊᓂᒃᓯᓕᖅᑎᓪᓗᒋᑦ ᐅᓂᒃᑲᐅᓯᐅᒋᐊᓕᖕᓂ.   


